
EUSKAL-ERRIA 

(On Antonio Arzác jaunari) 

¿Oteda mundu ontan 
beste tokirikan, 
gure Euskal-Erria 
beziñ ederrikan, 
au beziñ langillea 
eta chukunikan, 
onek aña fabrika 
aundi duenikan...? 
menturaz bai..., baña nik 
ez uste danikan. 

Toki askotan dira 
ikusten mendiyak, 
zelayak, soro, baso 
eta belardiyak, 
errekacho, ibayak, 
eta iturriyak, 
erri politak eta 
baserri churiyak, 
¡baña...! ez dira emen 
beziñ pozgarriyak. 

Badira jende onak 
beste lekuetan, 
ontasuna dutenak 
beren biotzetan, 
baña sartu zaitezte 
Euskal-errietan, 
ala bere baserri 
nola kalietan, 
eta... ¡on egiñ naya 
alde guztietan...! 

Mendiyan gizonen bat 
badabill galdurik, 
ez dauka baserriyan 
mintzatu besterik, 
ez du, ez, pasatuko 
seguru goserik, 
etzayo lotarako 
faltatuko oyik, 
ez diote egingo 
mesede besterik . . . . . . . . . . . 

¿Non arki emen beziñ 
oitura garbiak? 
Izaten dira nonnai 
maiz erromeriak, 
eta jostaturikan 
zar eta gaztiak, 
alaitasun ta pake 
aundian guztiak, 
biurtzen dira echera 
batak ta bestiak. 

Beiñ alde abetara 
diranak etortzen, 
ao batetik bezela 
dirade mintzatzen. 
Eta ¿zer diozute 
berari entzuten?... 
Orlako tokirikan 
ez dala arkitzen, 
t' emen ez diradela 
beñere aspertzen. 

Gaso dagonak nai du 
arki osasuna, 
desagertu azirik 
ber'eritasuna, 
ta nai ditu pakea 
ta isiltasuna. 
¿Non utziko du bada 
ark argaltasuna? 
Euskal-Errian, leku 
chit osasunduna. 

Badi ra bu r ni-u ra k 
mot' askotakuak, 
eta badira ere 
itsas ertzekuak. 
gasotasun geyenak 

sendatutzekuak, 
aize osasungarri 

mendi aldekuak, 

garbitu, indartu ta 
senda-aztekuak. 

Jende asko etortzen 

da Euskal-Errira, 
eta geyenak bertan 
gelditutzen dira, 
biurtu nai ezikan 
beren alderdira; 
beste tokietan ere 
leku onak badira, 
bañan... emendik urren 
zeruen erdira. 

Izar asko ikusten 
dirade zeruan, 
bat chit dizdizariya 
guztiyen onduan. 
Emen ere gertatzen 
da ango moduan, 
leku asko politak 
dauzkat nik goguan, 
baña Euskal-Erria... 
bakarra munduan. 

Entzutean emengo 
kanta eztitsuak, 
beti alayak eta 
beti paketsuak, 
badiruri kantatzen 
dutel' aingeruak, 
aiñ dirade politak 
eta gozotsuak 
non geyenaz diraden 
kanta zerukuak . . . . . . . . . . 

¿Esatera nuan au 
dala geyegia? 
Menturaz ala da, ta 
agiyan egia. 
Nik esan bear banu 

da Euskal-Erria 
goiko zeru ederren 
puskacho chikia 
askatu ta bertatik 
noizpait eroria . . . . . . . . . . . . 

¡ON ANTONIO! 

Pakea, osasuna 
eta zoriona: 
au da beti bedorri 
opatzen diona 

ENRIKE ELIZECHEA-K. 

Errenteritik, 1904-ko Illbeltzean. 


